ԱՄՓՈՓԱԹԵՐԹ
[bookmark: _GoBack]«ԱՐՏԱՇԱՏ ՄԱՅՐԱՔԱՂԱՔ» ՊԱՏՄԱՄՇԱԿՈՒԹԱՅԻՆ ԱՐԳԵԼՈՑ ՍՏԵՂԾԵԼՈՒ «ԱՐՏԱՇԱՏ ՄԱՅՐԱՔԱՂԱՔ» ՊԱՏՄԱՄՇԱԿՈՒԹԱՅԻՆ ԱՐԳԵԼՈՑ ՄԱՍՆԱՃՅՈՒՂ  ՍՏԵՂԾԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՄԱՐՏԻ 7-Ի N 312-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	ՀՀ էկոնոմիկայի նախարարություն 
	10․01․2023

	
	N01/82-2023

	Առաջարկություններ և դիտողություններ չկան:
	Ընդունվել է ի գիտություն։

	              ՀՀ ֆինանսների նախարարություն
	13.01.2023
01/34-3/467-2023

	
	

	Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չունենք:
	Ընդունվել է ի գիտություն

	ՀՀ տարածքային կառավարման և ենթակառուցվածքների նախարարություն
	20․01․2023

	
	ԳՍ/14.1/1609-2023

	ՀՀ տարածքային կառավարման և ենթակառուցվածքների նախարարությունը «Արտաշատ մայրաքաղաք» պատմամշակութային արգելոց ստեղծելու և Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացում կատարելու մասին» Հայաստանի Հանրապետության կառավարության որոշման  նախագիծը քննարկել է ՀՀ Արարատի մարզպետարանի հետ և կից ներկայացնում է նախագծի վերաբերյալ վերջինիս  և Վեդի համայնքի ղեկավարի դիրքորոշումները:
«Արտաշատ մայրաքաղաք» պատմամշակութային արգելոց ստեղծելու և Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը ներկայացվել է Վեդի համայնքի ղեկավարի քննարկմանը:
  Կից ներկայացվում է Վեդի համայնքի ղեկավարի պատասխան գրության պատճենը:
  Միաժամանակ հայտնում ենք, որ ՀՀ վարչապետի աշխատակազմի ղեկավարի մոտ 2020 թվականի սեպտեմբերի 18-ին կայացած Լուսառատ համայնքի ներդրումային ծրագրերն իրականացնելու մասին խորհրդակցության արդյունքում որոշվել էր հավանություն տալ «Թի Էս Քնսթրաքշն» ՓԲԸ-ի կողմից ՀՀ Արարատի մարզի Լուսառատ համայնքում «Հնագույն Արտաշատ» համալիր կառուցելու ներդրումային ծրագրի նախնական առաջարկին՝ վերապահումով, որ հարցի վերջնական որոշումը կկայացվի իրականացվելիք համապատասխան հիդրոերկրաբանական ուսումնասիրությունների և քարտեզագրական աշխատանքների արդյունքում կազմված մասնագիտական եզրակացությունից հետո, իսկ գործընթացի վերաբերյալ Արարատի մարզպետարան որևէ նոր տեղեկատվություն չի ներկայացվել:
   Ելնելով վերոգրյալից՝ առաջարկվում է տվյալ հարցին անդրադառնալ իրականացվելիք համապատասխան հիդրոերկրաբանական ուսումնասիրությունների և քարտեզագրական աշխատանքների արդյունքում կազմված մասնագիտական եզրակացությունը ստանալուց և ներդրումային ծրագրի վերաբերյալ վերջնական որոշում կայացվելուց հետո:

	Չի ընդունվել։
Տեղեկացնում ենք, որ իրականացվել են համապատասխան հիդրոերկրաբանական ուսումնասիրությունների և քարտեզագրական աշխատանքներ, իսկ ներդրումային ծրագիրը դադարել է ըստ «Ներդրումների աջակցման կենտրոն» հիմնադրամի։



	Հողամասի սահմանները փոփոխել և հատակագծում կարմիր շտրիխներով հատվածը չընդգրկել սահմանների մեջ։
	Ընդունվել է մասնակի։ Տեղեկացնում ենք, նաև որ արգելոցը նախատեսվում է ստեղծել միայն պետական սեփականություն հանդիսացող հողերի վրա։ Հավելենք, որ Լուսառատ համայնքի ավագանու  2020 թվականի հուլիսի 17-ի թիվ 18-Ա որոշմամբ արդեն չեղյալ է ճանաչվել նախկին որոշումը։ Ուստի մարզպետարանի կարծիքը բավարար հիմքեր չունի  և այն համահունչ չէ ՀՀ կառավարության 2021-2026թթ ծրագրի իրականացմանը։

	
	

	ՀՀ կադաստրի կոմիտե
	12․01․2023

	
	ՍԹ/329-2023

	
	

	Համաձայն Հողային օրենսգրքի 75-րդ հոդվածի՝ «Համայնքների վարչական սահմաններում գտնվող պետության և համայնքների սեփականությանը պատկանող հողերը մշտական օգտագործման է տրամադրում համայնքի ղեկավարը` լիազորված պետական մարմնի գրավոր հայտի հիման վրա` հայտն ստանալու պահից 15 աշխատանքային օրվա ընթացքում:» Առաջարկում ենք Նախագծի 2-րդ և 3-րդ կետերը խմբագրել Հողային օրենսգրքի վերոնշյալ հոդվածի տրամաբանությամբ:
   Նախագծում խախտված է կետերի համարակալման հերթականությունը՝ 3-րդ կետը կրկնվում է:
   Նախագծով ներկայացված «Արտաշատ մայրաքաղաք» պատմամշակութային արգելոցի համար նախատեսվող  հողամասի շրջադարձային կետերի կոորդինատներով պարփակված տարածքի մակերեսը կազմում է 5.85195 հա, և այն ընդգրկվում է ՀՀ Արարատի մարզի Վեդի համայնքի Լուսառատ բնակավայրի 03-049-0103-0001 կադաստրային ծածկագրով հողամասի սահմաններում: Հողամասը էլեկտրոնային կադաստրային քարտեզում տեղադրելիս համադրվում է Հայաստանի Հանրապետության սեփականություն հանդիսացող, հատուկ պահպանվող տարածքների նպատակային նշանակության, պատմական և մշակութային գործառնական նշանակության հողերի, ինչպես նաև համայնքային սեփականություն հանդիսացող գյուղատնտեսական նպատակային նշանակության այլ հողատեսքերի հետ:
   Հայտնում ենք, որ 5.85195 հա մակերեսով հողամասը համադրվում է նաև ՀՀ կառավարության 2003 թվականի դեկտեմբերի 24-ի «Հայաստանի Հանրապետության Արարատի մարզի Լուսառատի գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 1709-Ն որոշմամբ համայնքին սեփականության իրավունքով (որոշման N 4 հավելված, եզրագիծ՝ համար 10) փոխանցված 0.64 հա մակերեսով հատուկ պահպանվող տարածքների նպատակային
 նշանակության հուշարձանի տարածքի հետ:
   Միաժամանակ առաջարկում ենք Նախագծում լրացնել նոր 8-րդ կետ հետևյալ բովանդակությամբ.
   «8. Առաջարկել ՀՀ Արարատի մարզի Վեդի համայնքի ղեկավարին՝ որոշումն ուժի մեջ մտնելուց հետո եռամսյա ժամկետում, առաջնորդվելով  ՀՀ կառավարության 2021 թվականի ապրիլի 29-ի «Կադաստրային քարտեզներում հայտնաբերված սխալների ուղղման կարգը սահմանելու մասին» N 698-Ն որոշման N 2 հավելվածի 39-րդ և 42-րդ կետերով, իրականացնել 5.85195 հա մակերեսով հողամասի սահմաններում ներառվող համայնքային սեփականություն հանդիսացող հողամասերի սեփականության սուբյեկտի և նպատակային նշանակության փոփոխություններ:»:
   Տեղեկացնում ենք նաև, որ ըստ Հայաստանի անշարժ գույք տեղեկատվական համակարգի (ARPIS) տվյալների 03-049-0103-0001 կադաստրային ծածկագրով հողամասի սահմաններում գտնվող 0.22 հա մակերեսով հողամասի նկատմամբ, 10 տարի ժամկետով քաղաքացու անվամբ գրանցված է վարձակալության իրավունք (անշարժ գույքի վարձակալության իրավունքի գրանցման 2003 թվականի մայիսի 5-ի N 0078489 վկայական): Հաշվի առնելով, որ վարձակալության պայմանագրով նախատեսված ժամկետը ավարտվել է, առաջարկում ենք իրազեկել համայնքի ղեկավարին նշված վարձակալության պայմանագիրը սահմանված կարգով դադարեցնելու նպատակով ձեռնարկել համապատասխան միջոցառումներ:
	Ընդունվել է։















Ընդունվել է։


	            ՀՀ արդարադատության նախարարություն
	N /27.3/6918-2023
09․02․2023

	1. ««Արտաշատ մայրաքաղաք» պատմամշակութային արգելոց ստեղծելու և Հայաստանի Հանրապետության կառավարության 2003 թվականի մարտի 7-ի
 N 312-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում անհրաժեշտ է լրացնել «մասնաճյուղ» բառը՝ հաշվի առնելով Նախագծի 1-ին կետի կարգավորումը, որի համաձայն ստեղծվում է մասնաճյուղի կարգավիճակ ունեցող արգելոց:
	Ընդունվել է Ի գիտություն։

	2. Նախագծի 2-րդ կետով նախատեսվում է որոշման 1-ին կետում նշված անշարժ գույքն (տարածքն) ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին՝ «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպության անհատույց և անժամկետ օգտագործման իրավունքով տրամադրելու նպատակով։
Նախագծի 3-րդ կետի 1-ին ենթակետով առաջարկվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին սույն որոշումն ուժի մեջ մտնելուց հետո եռամսյա ժամկետում ապահովել արգելոցի զբաղեցրած հողամասի նկատմամբ Հայաստանի Հանրապետության անվամբ սեփականության իրավունքների պետական գրանցումը…:
Նախագծի 3-րդ կետի 2-րդ ենթակետով առաջարկվում է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին Հայաստանի Հանրապետության կրթության, գիտության, մշակույթի և սպորտի նախարարության ենթակայության «Պատմամշակութային արգելոց թանգարանների և պատմական միջավայրի պահպանության ծառայություն» պետական ոչ առևտրային կազմակերպության տնօրենի հետ համատեղ՝ սույն կետի 1-ին ենթակետով նախատեսված աշխատանքների ավարտից հետո եռամսյա ժամկետում սահմանված կարգով կնքել համապատասխան 5.85195  հեկտար հողի անհատույց անժամկետ օգտագործման պայմանագիրը…: 
 Միաժամանակ Նախագծի 4-րդ կետով առաջարկվում է Հայաստանի Հանրապետության Արարատի մարզի Վեդի համայնքի ղեկավարին՝ սույն որոշումն ուժի մեջ մտնելուց հետո եռամսյա ժամկետում իրականացնել Հայաստանի Հանրապետության հողային օրենսգրքի 75-րդ հոդվածի 1-ին մասից բխող գործողություններ։
Վերոնշվածի կապակցությամբ հարկ է անդրադառնալ Հողային օրենսգրքի 75-րդ հոդվածի 1-ին մասին, համաձայն որի՝ …համայնքների վարչական սահմաններում գտնվող պետության և համայնքների սեփականությանը պատկանող հողերը մշտական օգտագործման է տրամադրում համայնքի ղեկավարը` լիազորված պետական մարմնի գրավոր հայտի հիման վրա` հայտն ստանալու պահից 15 աշխատանքային օրվա ընթացքում: 
Նույն հոդվածի 3-րդ մասի համաձայն՝ նշված փաստաթղթերի հիման վրա համայնքի ղեկավարը մեկամսյա ժամկետում որոշում է ընդունում և պայմանագիր է կնքում հողամասը մշտական (անհատույց) օգտագործման տրամադրելու մասին:
Վերոգրյալը հաշվի առնելով՝ անհրաժեշտ է վերանայել Նախագծի 2-4-րդ կետերը՝ դրանք համապատասխանեցնելով Հողային օրենսգրքի 75-րդ հոդվածի կարգավորումներին, որով հստակ սահմանված է համայնքների վարչական սահմաններում գտնվող պետության սեփականությանը պատկանող հողերի մշտական օգտագործման տրամադրման ընթացակարգը, մասնավորապես այդ հողերը մշտական օգտագործմանն է տրամադրում համայնքի ղեկավարը:
Ինչ վերաբերում է արգելոցի զբաղեցրած հողամասի նկատմամբ Հայաստանի Հանրապետության սեփականության իրավունքների պետական գրանցմանը, ապա հարկ է նշել, որ Նախագծի հիմնավորման համաձայն՝ «Մայրաքաղաք Արտաշատ» պատմամշակութային արգելոցի համար անհրաժեշտ տարածքը համարվում է պետական սեփականության պատմության և մշակույթի հողեր, որոնց վրա գտնվում են հանրապետական նշանակության հուշարձաններ, մասնավորապես՝ Արտաշատ մայրաքաղաքը…: Հետևաբար պարզ չէ այդ հողերի նկատմամբ Հայաստանի Հանրապետության սեփականության իրավունքների գրանցման վերաբերյալ կարգավորումը:

	Ընդունվել է Ի գիտություն։
Տեղեկեցնում ենք, որ արգելոցը, որպես գույք համաձայն «Պետական գույքի կառավարման մասին» օրենքի՝ պետք է ամրացվի լիազոր մարմնին և կնքվի համապատասխան օգտագործման պայմանագիր, իսկ համայնքի հետ կնքվում է հողի օգտագործման պայմանագիր։
«Գույքի նկատմամբ իրավունքների պետական գրանցման մասին» օրենքի համաձայն բոլոր շենք-շինությունները, տարածքները պետք է ունենան պետական գրանցում։


	3. Նախագծի 7-րդ կետի «29» թիվը անհրաժեշտ է փոխարինել «30» թվով: 
4. Նախագծի 8-րդ կետի «համայնքի ղեկավարին՝» բառերից հետո անհրաժեշտ է լրացնել «սույն» բառը:
	Ընդունվել է։

	ՀՀ վարչապետի աշխատակազմ
	№ 02/11.3/7565-2023 
06․03․2023

	ԵԶՐԱԿԱՑՈՒԹՅՈՒՆ
««Արտաշատ մայրաքաղաք» պատմամշակութային արգելոց ստեղծելու, «Արտաշատ մայրաքաղաք» արգելոցի մասնաճյուղ ստեղծելու և Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ
Նախագծի 2-րդ և 3-րդ կետերով նախատեսված գործընթացն իրականացնելու համար անհրաժեշտ է հիմք ընդունել ՀՀ հողային օրենսգրքի 75-րդ հոդվածով ամրագրված կարգավորումները, որի 1-ին և 3-րդ մասերի համաձայն՝ համայնքների վարչական սահմաններում գտնվող պետության և համայնքների սեփականությանը պատկանող հողերը մշտական օգտագործման է տրամադրում համայնքի ղեկավարը` լիազորված պետական մարմնի գրավոր հայտի հիման վրա` հայտն ստանալու պահից 15 աշխատանքային օրվա ընթացքում: Նշված փաստաթղթերի հիման վրա համայնքի ղեկավարը մեկամսյա ժամկետում որոշում է ընդունում և պայմանագիր է կնքում հողամասը մշտական (անհատույց) օգտագործման տրամադրելու մասին: Ասվածի համատեքստում վերանայման կարիք ունեն նախագծի վերոնշյալ, ինչպես նաև 4-րդ կետերով ամրագրված կարգավորումները:
Իրավաբանական վարչություն
	Ընդունվել է և խմբագրվել։

	«Արտաշատ մայրաքաղաք» պատմամշակութային արգելոց ստեղծելու, «Արտաշատ մայրաքաղաք» պատմամշակութային արգելոցի մասնաճյուղ ստեղծելու և Հայաստանի Հանրապետության կառավարության 2003 թվականի մարտի 7-ի N 312-Ն որոշման մեջ լրացում կատարելու մասին ՀՀ կառավարության որոշման նախագծի վերաբերյալ առկա է հետևյալ դիտարկումը՝
Նախագծի 4-րդ կետով նախատեսվում է առաջարկել ՀՀ Արարատի մարզի Վեդի համայնքի ղեկավարին՝ որոշումն ուժի մեջ մտնելուց հետո եռամսյա ժամկետում իրականացնել ՀՀ հողային օրենսգրքի 75-րդ հոդվածի 1-ին մասից բխող գործողություններ։
Վերոնշյալ հոդվածի 1-ին մասի համաձայն համայնքների վարչական սահմաններում գտնվող պետության և համայնքների սեփականությանը պատկանող հողերը մշտական օգտագործման է տրամադրում համայնքի ղեկավարը` լիազորված պետական մարմնի գրավոր հայտի հիման վրա` հայտն ստանալու պահից 15 աշխատանքային օրվա ընթացքում: Հետևաբար, կարծում ենք, անհրաժեշտ է կետը համապատասխանեցնել ՀՀ հողային օրենսգրքի վերոնշյալ հոդվածի դրույթներով նախատեսված ժամկետներին:
Տարածքային զարգացման և շրջակա միջավայրի հարցերի վարչություն
	Ընդունվել է և խմբագրվել։

	Նախագծի ամփոփաթերթում Տարածքային կառավարման և ենթակառուցվաքծների կողմից ներկայացված ՀՀ Արարատի մարզի Վեդի համայնքի ղեկավարի դիտարկումները գրված են, որ ընդունվել են, սակայն ըստ ներկայացված հատակագծերի (կցվում է)՝ այդ տարածքները ներառված են «Արտաշատ մայրաքաղաք» պատմամշակութային արգելոցին փոխանցվող հողերի կազմի մեջ, որը կարծում ենք, որ հստակեցման և պարզաբանման կարիք ունի։

Փոխվարչապետի գրասենյակ

	Ընդունվել է ի գիտություն։
Տեղեկացնում ենք, որ արգելոցի սահմաններում առկա արհեստական ջրավազանից անխափան օգտվելու է համայնքը, որի վերաբերյալ «Պատմամշակու- թային արգելոց-թանգարանների և պատմական միջավայրի պահպանության ծառայություն» ՊՈԱԿ-ի հետ կնքվելու է համաձայնագիր։

	Նախագծի վերաբերյալ ներկայացնում ենք հետևյալ դիտարկումները։
1. Նախագծի 1-ին կետով նախատեսվում է ստեղծել Հայաստանի Հանրապետության Արարատի մարզի Վեդի համայնքի Լուսառատ բնակավայրում գտնվող «Արտաշատ Մայրաքաղաք» պետական սեփականություն հանդիսացող պատմամշակութային արգելոց (5.85195 հա) (այսուհետ՝ արգելոց)՝ «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպության «Արտաշատ Մայրաքաղաք» պատմամշակութային արգելոցի մասնաճյուղի կարգավիճակով, մինչդեռ «Պետական ոչ առևտրային կազմակերպությունների մասին» օրենքի 8-րդ հոդվածի 1-ին մասի համաձայն ՀՀ քաղաքացիական օրենսգրքին, «Պետական ոչ առևտրային կազմակերպությունների մասին» օրենքին և իր կանոնադրությանը համապատասխան` պետական կազմակերպությունը կարող է ունենալ մասնաճյուղեր: Պետական կազմակերպության մասնաճյուղերը ստեղծվում են հիմնադրի որոշմամբ, իսկ հիմնադրի կողմից ուղղակիորեն նախատեսված դեպքում` լիազորված պետական մարմնի որոշմամբ: Նախագծով նախատեսված չէ «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպության «Արտաշատ Մայրաքաղաք» պատմամշակութային արգելոցի մասնաճյուղ ստեղծելու վերաբերյալ դրույթ, նախատեսված չէ նաև լիազորված պետական մարմնի որոշմամբ այն ստեղծելու վերաբերյալ կարգավորում։

	Ընդունվել է և խմբագրվել։

	2. Նախագծով հստակ սահմանված չէ արգելոցի տարածքը (նախագծին կից ներկայացված  փաստաթղթերի փաթեթում ներառված է ՀՀ Արարատի մարզի Վեդի համայնքի ղեկավարի կարծիքը, որով առաջարկվում է որոշման նախագծում հողամասի նախատեսված սահմանները փոփոխել, սակայն նախագծին կից ամփոփաթերթում տվյալ առաջարկությանը պատասխան անդրադարձ  առկա չէ, անհասկանալի է այն ընդունվել է, թե ոչ)։

	Ընդունվել է և խմբագրվել։

	3. Առաջարկում ենք ևս մեկ անգամ վերանայել և քննարկել Կադաստրի կոմիտեի  հետ (հաշվի առնելով Կադաստրի կոմիտեի կողմից ներկայացված դիտարկումները) նախագծի 2-4-րդ կետերով նախատեսված կարգավորումները՝ հստակեցնելու համար, թե արդյո՞ք նախագծի 1-ին կետով նախատեսված արգելոցի  համար նախատեսվող  հողամասի նկատմամբ առկա են իրավունքի պետական գրանցման փաստաթղթեր (առկայության դեպքում՝ ներառել նախագծի փաթեթում)։ Հաշվի առնելով, որ նախագծի հիմնավորման մեջ նշվում է, որ «Մայրաքաղաք Արտաշատ» պատմամշակութային արգելոցի համար անհրաժեշտ տարածքը համարվում է պետական սեփականության պատմության և մշակույթի հողեր, որոնց վրա գտնվում են հանրապետական նշանակության հուշարձաններ, մասնավորապես` Արտաշատ մայրաքաղաքը ( մ.թ.ա. II – մ. թ. IV դդ․.), որը կառուցել է Հայոց արքա Արտաշեսը մ.թ.ա. 180-170-ական թթ. և իր անունով անվանել Արտաշատ, անհասկանալի է, օրինակ, նախագծի 3-րդ կետի 1-ին ենթակետով նախատեսված հանձնարարականը տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ որոշումն ուժի մեջ մտնելուց հետո չորս ամսյա ժամկետում ապահովելու արգելոցի զբաղեցրած հողամասի նկատմամբ ՀՀ անվամբ սեփականության իրավունքների պետական գրանցումը։

	Ընդունվել է ի գիտություն։
Տեղեկացնում ենք, որ գույքի նկատմամբ իրավունքի պետական գրանցման փաստաթղթեր առկա չեն։

	4. Անհասկանալի է նախագծի հիմնավորման 4-րդ կետում նշված հետևյալ  ձևկերպումը. «Նախագծի ընդունման արդյունքում արգելոցները և արգելոց-թանգարանները համարվում են մշակութային անշարժ և շարժական, նյութական և ոչ նյութական ժառանգության համալիր պահպանման և կառավարման արդյունավետ մշակութային կազմակերպություններ...»։

	Ընդունվել է։

	5. Նախագծում, հիմնավորման մեջ և ամփոփաթերթում առկա են խմբագրական բնույթի թերություններ (օր.՝ նախագծի հիմնավորման մեջ՝ «... նրանք ստեղծվում են...», եթե խոսքը արգելոցների մասին է, ապա կիրառելի է «դրանք» ցուցական դերանունը, 
«...որոնք դարձել են մասնաճյուղեր...»՝ անհասկանալի է, թե որ կազմակերպության մասնաճյուղեր, ամփոփաթերթում բացակայում է վերնագիրը, նախագծում և ամփոփաթերթում առկա է տառատեսակների տարբերություն և այլն)։   

	Ընդունվել է։



